
Туган телем – татар теле

Йорт хайваннары, 

йорт кошлары...

(6 нчы дәрес)



Тәмлетамаклар
Жираф ашый пирожный,

Морж ашый морожный,

Барбос ярата ирис,

Ә юлбарыс – барбарис...

Какао һәм кока-кола

Ярата, ди, коала...

Пудель – коктейль,

Бегемот – беренче сорт торт...

Кашалот белән ат – салат

Һәм дә лимонад.

Маэмай ярата, ди,

Акмай.

Пони белән попугай

Помидор ярата бугай.

(Роберт Миңнуллин)



Табышмаклар

Кыш көне йоклый,

Җәй көне җиләк ашый. (Аю)

Кош түгел, оча,

Ябалактан курка,

Чикләвекне ярата,

Сызгырса, урманны яңгырата. (Тиен)

Канаты бар,

Аягы бар –

Йөзә алмый. (Тавык)



Тизәйткеч

Кара, кара, кара карга,

Карга кунган ак карга.



Уйнап алыйк!

Карга килер – казан асар,

Торна килер – тоз салыр,

Саескан килер – салма салыр,

Песнәк килер – пешерер,

Чыпчык килер – төшерер,

Моңа бирер, моңа бирмәс,

Моңа бирер, моңа бирмәс,

Кечкенә түти туймый калыр,

Кетер, кетер, кетер,

Казан төбен кимер...



Дәрес тәмам, дуслар!
Сау булыгыз!


